
ᑲᓇᑕᐅᑉ ᒐᕙᒪᒃᑯᖏᑦ ᐅᒃᑯᐃᖅᓯᕗᑦ ᓯᕗᓪᓕᖅᐹᓂᒃ ᒥᑭᔫᑎᓄᑦ ᐅᒥᐊᕐᓄᑦ 

ᑐᓚᑦᑕᕐᕕᖕᒥ ᓄᓇᕗᒻᒥ 
 

ᐸᓐᓂᖅᑑᖅ, ᓄᓇᕗᑦ – ᒥᓂᔅᑕᖓᑦ ᐃᖃᓗᓕᕆᓂᕐᒧᑦ ᑕᕆᕐᒥᐅᑕᓕᕆᓂᕐᒧᓪᓗ, ᒋᐅᓪ ᓰ ᐊᒻᒪᓗ 

ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ ᓕᐅᓇ ᐊᒡᓘᒃᑲᖅ ᐃᓕᑕᕆᔭᐅᓯᒪᔪᒥᒃ ᒪᑐᐃᖅᓯᖃᐅᕗᑦ 

ᓯᕗᓪᓕᖅᐹᖑᓕᖅᑐᒥᒃ ᒥᑭᔪᑎᓄᑦ ᐅᒥᐊᕐᓄᑦ ᑐᓚᑦᑕᕐᕕᒻᒥ ᓄᓇᕗᒻᒥ ᐅᓪᓗᒥ, ᖁᕕᐊᓲᑕᐅᓂᖓᓂ 

ᕿᑭᖅᑖᓗᖕᒥ.   

 

“ᓄᑖᖅ ᑐᓚᑦᑕᕐᕕᒃ ᐸᓐᓂᖅᑑᕐᒥᑦ ᐃᑲᔪᕐᓂᖃᓪᓚᕆᓐᓂᐊᖅᑐᖅ ᓄᓇᓕᖕᒥᒃ, ᐃᑲᔪᖅᑕᐅᓂᐊᕐᒪᑕ 

ᐃᖃᓗᒃᓯᐅᖅᑎᖏᑦ ᐊᒻᒪᓗ ᐊᑑᑎᖃᑦᑎᐊᕐᓂᖅᓴᐅᔪᓂᒃ ᐅᓗᕆᐊᓇᖏᓐᓂᖅᓴᖃᓕᕐᓗᑎᓪᓗ 

ᑕᕆᐅᕐᒥ ᐱᖁᑎᓂᒃ ᐊᑐᖅᑕᐅᖔᕈᓐᓇᕐᓂᐊᓕᖅᑐᓂᒃ,” ᐅᖃᓚᐅᖅᑐᖅ ᓂᕈᐊᖅᑕᐅᓯᒪᔪᖅ ᒌᐅᓪ ᓰ.  

“ᐃᖃᓗᔅᓯᐅᖅᑏᑦ ᑕᒫᓂ ᒫᓐᓇᐅᓕᖅᑐᖅ ᓄᑖᓂᒃ ᐱᖁᑎᖃᕐᓂᐊᕐᓕᕐᒪᑕ 

ᑮᓇᐅᔭᓕᐅᕈᑎᒋᔪᓐᓇᖅᑕᖏᓐᓄᑦ ᐊᑑᑎᖃᕐᓂᐊᓕᖅᑐᓂᒃ ᓄᓇᖓᓐᓂ ᖃᓕᕋᓕᓐᓂᐊᖅᑎᓄᑦ, 

ᐊᐅᔭᒃᑯᑦ ᐃᖃᓗᒃᓯᐅᖅᐸᑦᑐᓄᑦ ᐊᓯᖏᓐᓄᓪᓗ ᑕᐅᕙᓂ ᑎᓄᔾᔨᕕᐅᓂᕋᖅᑕᐅᔪᒥ.”  

 

“ᑕᒻᒪᒃᑯᐊ ᓄᑖᑦ ᐱᓕᕆᐊᖑᓯᒪᓕᖅᑐᑦ ᓴᕿᐅᒪᑎᑦᑎᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐱᓂᐊᕐᓂᖃᕈᑎᒋᔭᖏᓐᓄᑦ ᐱᕙᓪᓕᐊᑎᑦᑎᔪᒪᓂᖅ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖕᒥ ᓄᓇᓕᖏᓐᓂᒃ, 

ᐊᑭᓕᐅᑎᖃᖃᑦᑕᕐᒥᓄᑦ ᐱᖁᑎᒃᓴᓄᑦ ᓄᓇᓕᖕᓂ,” ᐅᖃᓚᐅᖅᑐᖅ ᒥᓂᔅᑕ ᓕᐅᓇ ᐊᒡᓘᒃᑲᖅ. 

“ᓄᑖᖅ ᑐᓚᒃᑕᕐᕕᒃ ᐱᕈᒃᑲᓐᓂᕈᑕᐅᓂᐊᖅᑐᖅ ᓄᓇᕗᒻᒥ ᐃᖃᓗᓕᕆᔨᕈᖅᐸᓪᓕᓂᖏᓐᓂᒃ 

ᐱᓕᕆᐊᕆᓪᓗᓂᒋᑦ, ᐊᒻᒪᓗ ᐊᑦᑕᕐᓇᖅᑐᖃᖏᓐᓂᖅᓴᐅᔪᓂᒃ ᐊᑑᑎᖃᑦᑎᐊᕈᓐᓇᖅᑐᓂᒡᓗ 

ᑐᓚᒃᑕᕐᕕᖃᖅᑎᑕᐅᓕᕐᓗᑎᒃ.” 

 

ᐱᒻᒪᕆᐅᔪᒥᒃ ᐃᓚᖃᕐᓂᐊᖅᑐᑦ ᓴᓇᔭᐅᓂᐊᖅᑐᑦ ᒪᑯᓂᖓ, ᓴᓇᔭᐅᕙᓪᓕᐊᓂᖓᓂᒃ 

ᐋᕿᐅᒪᐃᓐᓇᕐᓂᐊᖅᑐᖅ ᑐᓚᑦᑕᕐᕕᓴᖅ, ᒪᓪᓕᕇᒃᑯᑕᐅᓂᐊᖅᑐᖅ, ᐊᑐᐃᓐᓇᕈᐃᕕᔅᓴᖅ, 

ᐅᒥᐊᕐᔪᐊᒃᑯᑦ ᐅᓯᓕᖅᑐᐃᕝᕕᒃᓴᖅ ᐊᒻᒪᓗ ᐃᓗᑐᓂᐅᔪᖅ ᑰᒡᕕᓕᐊᔅᓴᖅ ᐊᒻᒪᓗ ᐃᒪᖃᕐᕕᐅᔪᔅᓴᖅ. 

ᓄᓇᖓᓐᓂ ᓴᓇᔨᑖᖅᓯᒪᓚᐅᖅᑐᑦ ᐃᓚᖏᓐᓄᑦ ᐱᓕᕆᐊᖑᒋᐊᓚᐅᕐᓂᖏᓐᓂ.  

 

ᑕᓐᓇ ᑐᓚᑦᑕᕐᕕᒃ ᐃᑲᔫᑕᐅᓂᐊᓕᖅᑐᖅ ᑮᓇᐅᔭᓕᐅᕈᑕᐅᔪᓐᓇᕐᓂᕐᒧᑦ 

ᐃᖅᑲᓇᐃᔭᖃᑕᐅᒍᓐᓇᕐᓂᕐᒧᓪᓗ ᐱᕕᔅᓴᐅᔪᓐᓇᕐᓂᐊᓕᖅᑐᓄᑦ ᑕᒫᓂ ᓄᓇᓕᓐᓂ ᐃᓄᖃᖅᑐᓂᒃ 

1,300-ᓂᒃ ᐊᒻᒪᓗ 250-ᖏᓃᑦᑐᓂᒃ ᓄᓇᓕᓐᓂ ᐃᖃᓗᒃᓯᐅᖅᑎᐅᖃᑕᐅᕙᑦᑐᓂᒃ, 

ᐅᒥᐊᖃᐅᖅᑐᓂᒃ ᖃᓂᒋᔭᖏᓐᓂᒃ 150-ᓂᒃ, ᑐᙵᕕᐅᖃᑦᑕᕐᓂᐊᕐᒪᑦ 

ᐊᑐᖅᑕᐅᑦᑎᐊᕈᓐᓇᕐᓂᐊᖅᑐᓂᒃ ᐊᒻᒪᓗ ᑲᔪᓯᔾᔪᑕᐅᒍᓐᓇᕐᓂᐊᖅᑐᓂᒃ ᐊᕕᑦᑐᖅᓯᒪᓂᖏᓐᓂ 

ᑮᓇᐅᔭᓕᐅᕈᑕᐅᒋᐊᒃᑲᓐᓂᕈᓐᓇᕐᓂᖏᓐᓄᑦ ᐃᖃᓗᔅᓯᐅᖃᑦᑕᕐᓂᕐᒥᒃ 

ᐱᓕᕆᐊᖑᕙᓪᓕᐊᔪᓐᓇᖅᑐᓂᒃ. ᓴᓇᔭᐅᓂᖓ ᐊᑭᖃᕐᓂᐊᖅᑐᖅ $40.5 ᒥᓕᔭᓐᓂᒃ 

ᑲᔪᓯᒋᐊᓚᐅᖅᓯᒪᔪᖅ 2009-ᖑᑎᓪᓗᒍ. ᑮᓇᐅᔭᔅᓴᓂᑦᑕᐅᓚᐅᖅᓯᒪᔪᖅ ᑲᓇᑕᐅᑉ 

ᑮᓇᐅᔭᓕᐅᕈᑎᔅᓴᓄᑦ ᖃᓄᐃᓕᐅᕆᐊᕈᑎᔅᓴᖏᓄᑦ ᐸᕐᓇᐅᑎᓄᑦ Economic Action Plan, 

ᑮᓇᐅᔭᐃᑦ ᐊᑐᖅᑐᒃᓴᖏᓐᓂᒃ 2008-ᒥ ᐊᒻᒪᓗ ᐃᖃᓗᓕᕆᔨᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᒥᑭᔫᑎᓂᒃ 

ᐅᒥᐊᕐᓄᑦ ᑐᓚᑦᑕᕐᕕᔅᓴᐅᓕᕈᑎᑎᒍᑦ.  

 

ᐱᒋᐊᖅᑎᑕᓚᐅᖅᑐᑦ ᑕᒪᑐᒪᓂ ᔫᓂᐅᑎᓪᓗᒍ ᐊᕐᕋᒍᒥ, ᐸᓐᓂᖅᑑᖅᒥ ᑐᓚᑦᑕᕐᕕᒻᒥ 

ᐊᐅᓚᑦᑎᔨᐅᑎᑕᐅᔪᑦ ᑲᒪᔨᐅᓂᐊᓕᖅᐳᑦ ᓄᑖᕐᒥᒃ ᐱᖁᑎᑕᖓᓂᒃ. ᓄᓇᓕᖕᓂ ᑐᓚᑦᑕᕐᕕᓕᕆᔩᑦ 

ᑲᒪᔨᐅᕙᒻᒪᑕ ᐊᐅᓚᑦᑎᔨᐅᓪᓗᑎᓪᓗ ᓄᓇᓕᓐᓄᑦ ᐊᑐᖅᑕᐅᔪᔅᓴᓄᑦ. ᐱᓕᕆᔪᓐᓇᑦᑎᐊᕐᓂᖏᓐᓄᑦ 

ᐃᖃᓇᐃᔭᕐᕖᑦ ᐊᒻᒪᓗ ᓄᓇᓕᖕᓂ ᑐᓚᑦᑕᕐᕕᓕᕆᔨᖏᑦ ᐱᔪᓐᓇᐅᑕᐅᓂᐊᖅᐳᑦ ᒐᕙᒪᒃᑯᓐᓄᑦ 

ᑲᔪᓰᓐᓇᕈᓐᓇᕐᓂᖅ ᐊᐅᓚᑕᐅᔪᓐᓇᖃᑦᑕᕐᓂᐊᖅᑐᓂᒃ ᑐᓚᑦᑕᕐᕕᓐᓂᒃ ᐊᒻᒪᓗ ᐱᖁᑎᓂᒃ 

ᓇᓂᑐᐃᓐᓇᖅ ᑲᓇᑕᒥᒃ, ᐃᑲᔪᖅᑕᐅᓂᖏᓐᓄᑦ ᑮᓇᐅᔭᓕᐅᕐᕈᑎᓂᒃ ᑕᕆᐅᕐᒥᐅᑕᓂᒃ 

ᐱᑕᕐᕕᖃᐅᖅᑐᓂᒃ.  

 

-30- 

 

ᑐᓴᒐᒃᓴᓄᑦ ᓇᓚᐅᑎᒃᑯ/ᑕᓚᕕᓴᒃᑯᑦ:  

ᐅᓪᓗᒥ, ᐸᓐᓂᖅᑑᖅᒥ, ᕿᑭᖅᑖᓗᒻᒥ, ᑲᓇᑕᐅᑉ ᒐᕙᒪᒃᑯᖏᑦ ᐃᓕᑕᕆᔭᐅᓯᒪᔪᒥᒃ 

ᐅᒃᑯᐃᖅᓕᖃᐅᕗᑦ ᒥᑭᔫᑎᓄᑦ ᐅᒥᐊᕐᓄᑦ ᑐᓚᑦᑕᕐᕕᔅᓴᒥᒃ ᓄᓇᕗᒻᒥ. ᑖᓐᓇ ᐊᑭᖃᓚᐅᖅᑐᖅ $40 

ᒥᓕᔭᓐᓂᒃ ᐱᔪᓐᓇᐅᑕᐅᓂᐊᓕᖅᐳᖅ ᐱᕈᖅᐸᓪᓕᐊᔪᓂᒃ ᐅᑭᐅᖅᑕᖅᑐᒥ ᑕᕆᐅᕐᒥᐅᑕᖅᓯᐅᕐᓂᕐᒧᑦ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ. “ᓄᑖᖅ ᑐᓚᑦᑕᕐᕕᒃ ᐸᓐᓂᖅᑑᕐᒥ ᐃᑲᔪᕐᓂᖃᕐᓂᐊᖅᑐᖅ ᓄᓇᓕᖕᒥᒃ 

ᐊᖏᔪᐊᓗᖕᒥᒃ, ᐊᒻᒪᓗ ᐋᕿᐅᒪᑦᑎᐊᕐᓂᖅᓴᐅᓕᖅᑐᓂᒃ ᐅᓗᕆᐊᓇᖏᓐᓂᖅᓴᐅᓕᖅᑐᓂᓪᓗ 

ᑕᕆᐅᕐᒥᐅᑕᖅᓯᐅᖓᕈᓐᓇᕐᓂᕐᒧᑦ ᐊᑐᖅᑕᐅᔪᓐᓇᕐᓂᐊᓕᖅᑐᓂᒃ ᐱᑕᖃᓕᕐᓗᓂ,” ᐅᖃᓚᐅᖅᑐᖅ 

ᓂᕈᐊᖅᑕᐅᓯᒪᔪᖅ ᒐᐃᔪ ᓴᐃ, ᒥᓂᔅᑕᖓᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ.  

 

ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ:  

ᕗᕋᐃᖕᑭ ᓯᑖᓂᒃ 

ᐱᕙᓪᓕᐊᔪᓕᕆᔨᓂᒃ ᑲᒪᔨ 

ᐃᒪᕐᒥᐅᑕᓕᕆᔨᕐᔪᐊᒃᑯᑦ 

ᐋᑐᕚ 

613-990-7537 

 

 ᓲᕕ ᑐᓴᑦ  

ᑐᓴᐅᒪᖃᑦᑕᐅᑎᓕᕆᓂᕐᒥᒃ ᑐᑭᒧᐊᒃᑎᑦᑎᔨ 

ᒥᓂᔅᑕᐅᑉ ᐱᓕᕆᕝᕕᖓ 

ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑲᓇᑕᒥ 

613-992-3474  

 

ᐃᑭᐊᖅᑭᔾᔪᑎ: http://www.dfo-mpo.gc.ca  

 

ᑐᐃᑐᒃᑯᑦ Twitter ᒪᓕᒃᑎᒍᑦ!   www.Twitter.com/DFO_MPO  

http://www.twitter.com/DFO_MPO


Fisheries and Oceans Canada 
 

 

 
 

   

Backgrounder 

B-HQ-13-49(a)  

 

ᖃᓄᖅ ᐱᖏᐊᖓᓚᐅᖅᓯᒪᖕᒪᖔᑕ ᐅᓂᒃᑳᕈᑎᑦ 

ᒪᑐᐃᖅᑕᐅᓂᖏᓐᓄᑦ ᐸᓐᓂᖅᑑᖅᒥ ᒥᑭᔫᑎᓄᑦ ᐅᒥᐊᕐᓄᑦ ᑐᓚᑦᑕᕐᕕᒃ 

 
 

2009-ᖑᑎᓪᓗᒍ, ᐊᕐᕋᒍᑕᒫᖅᓯᐅᑎᒥᓂᒃ ᐳᓚᕋᓐᓂᕐᒥᓂ ᐅᑭᐅᖅᑕᖅᑐᖅᐳᓯᐅᓂᕐᒥᒃ, ᑲᓇᑕᐅᑉ 

ᓯᕗᓕᐅᖅᑎᖓ ᓯᑏᕙᓐ ᕼᐋᐸ ᑐᓴᖅᑎᑦᑎᓚᐅᖅᑐᖅ ᑮᓇᐅᔭᒃᓴᖃᓚᖓᓂᖏᓂᒃ 2009-ᖑᑎᓪᓗᒍ, 

ᓴᓇᕐᕈᑎᒃᓴᖏᓐᓄᑦ ᒥᑭᔪᑎᓄᑦ ᐅᒥᐊᕐᓄᑦ ᑐᓚᑦᑕᕐᕕᔅᓴᖓᓂᒃ, ᕼᐊᒻᒪᓚᒃᑯᖏᓐᓂ ᐸᓐᓂᖅᑐᖅᒥ, ᓄᓇᕗᒻᒥ. 

ᑕᐃᓐᓇ ᓄᑖᖅ ᑐᓚᑦᑕᕐᕕᑦᑖᓵᖅ ᐊᑭᓕᖅᑕᐅᓚᐅᖅᑐᖅ $40.5 ᒥᓕᔭᓐᓂᒃ ᑲᓇᑕᐅᑉ ᒐᕙᒃᑯᖏᓐᓄᑦ, 

ᓄᓇᕗᒻᒥ ᑮᓇᐅᔭᓕᐅᕈᑎᔅᓴᓄᑦ.  

 

ᐱᓕᕆᐊᖑᓚᐅᕐᓂᖏᑦ 

ᑖᒃᑯᐊ ᐱᒻᒪᕆᐅᓂᖏᑦ ᐊᑭᑐᔫᑏᑦ ᐱᖁᑏᑦ ᓴᓇᔭᐅᓚᐅᕐᓂᖏᑦ ᐃᓚᖃᓚᐅᖅᑐᑦ ᐊᒥᓱᒐᓴᓐᓂᒃ 

ᐃᓚᒃᓴᖃᓚᐅᖅᑐᓂᒃ ᓲᕐᓗ ᐋᕿᓱᖅᓯᒪᕙᒌᒃᑐᒥᒃ ᐅᓯᓕᖅᑐᐃᕕᔅᓴᒥᒃ, ᒪᓪᓕᕇᒃᑯᑎᒥᒃ, ᓂᐅᕋᐃᕕᖕᒥᒃ, 

ᐅᓯᓕᖅᑐᐃᕕᖕᒧᑦ ᐃᓕᐅᖃᐃᕕᒃᓴᖅ, ᑰᒡᕕᓕᐊᖑᓯᒪᔪᖅ ᐊᒻᒪᓗ ᐃᓗᑐᓂᕐᒥᒃ ᐊᒻᒪᓗ ᐳᑦᑕᓛᖅᐸᑦᑐᓂᒃ 

ᓂᐅᔭᖅᑐᕐᕕᐅᕙᑦᑐᓂᒃ ᐃᑭᔭᖅᑐᕐᕕᐅᕙᑦᑐᓂᒃ.  

 

ᓄᑖᑦ ᑖᒃᑯᐊ ᑐᓚᑦᑕᕐᕕᔅᓴᐃᑦ ᐱᕈᒃᑲᓐᓂᕈᑕᐅᔪᓐᓇᕐᓂᐊᓕᖅᑐᑦ ᑲᔪᓰᓐᓇᕐᓂᐊᖅᑐᓂᒃ 

ᑮᓇᐅᔭᓕᐅᕈᑎᖃᕈᓐᓇᕐᓂᕐᒥᒃ ᐃᖃᓗᓕᕆᕕᖕᓂᒃ, ᐃᓚᒋᐊᕈᑕᐅᓯᓐᓇᑦ ᑕᕆᐅᕐᒥ 

ᐊᐅᓚᕈᑎᔅᓴᐅᔪᓐᓇᕐᓂᐊᒥᕐᔪᓂᒃ ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐊᓯᖏᓐᓄᑦ ᓄᓇᕗᒻᒥ ᓄᓇᓕᓐᓄᑦ. 

ᐱᑕᖃᕈᑕᐅᓂᐊᓕᖅᐳᑦ ᓄᓇᖓᓐᓂ ᐊᒥᓱᓄᓪᓗ ᐊᑐᖅᐸᑦᑐᓐᓄᑦ ᐊᑦᑕᕐᓇᖅᑐᖃᖏᓐᓂᕐᒥᒃ ᐊᒻᒪᓗ 

ᐋᕿᐅᒪᑦᑎᐊᒃᑲᓐᓂᖅᑐᓂᒃ ᑐᓚᑦᑕᕐᕕᑦᑎᐊᕐᓂᖅᓴᐅᓕᕈᓐᓇᕐᓂᖅ, ᐊᒻᒪᓗ ᐊᑲᐅᓂᖅᓴᐅᖃᑦᑕᓕᕐᓗᑎᒃ 

ᐅᓯᓕᖅᑐᐃᕕᐅᓂᕐᒧᑦ ᓂᐅᕋᐃᕕᐅᓂᕐᒧᓪᓗ ᐅᒥᐊᕐᔪᐊᓂᒃ ᑎᑭᑉᐸᓪᓕᐊᔪᓂᒃ ᐊᐅᓪᓚᕐᓂᐊᖅᑐᓂᓪᓗ.  

 

ᐱᑕᖃᑦᑎᐊᕐᓂᖅᓴᐅᓕᖅᑎᓪᓗᒋᑦ ᐊᑐᖅᑕᐅᔪᓐᓇᖅᑐᑦ/ᐃᓚᐅᔾᔪᑕᐅᔪᓐᓇᖅᑐᓪᓗ ᓄᓇᕗᒻᒥᐅᑕᓄᑦ ᓄᓇᓕᖕᓂ 

ᐃᖃᓗᓕᕆᓂᕐᒧᑦ ᐱᔪᓐᓇᐅᑕᐅᓂᐊᕐᒥᔪᑦ ᐃᑲᔪᖅᑕᐅᒃᑲᓐᓂᕈᓐᓇᕐᓂᖏᓐᓄᑦ ᓄᓇᕗᒻᒥ 

ᐃᖃᓗᔅᓯᐅᕈᓐᓇᕐᓂᕐᒧᑦ ᐊᒻᒪ ᑮᓇᐅᔭᓕᐅᕈᑕᐅᑦᑎᐊᒃᑲᓐᓂᕈᓐᓇᖅᑐᓂᒃ ᓴᕿᑦᑎᓗᑕᐅᔪᓐᓇᖅᑐᓂᒃ ᓄᓇᕗᒻᒥ.  

 

ᓄᓇᓕᓐᓂ ᑐᓚᑦᑕᕐᕕᓕᕆᔨᐅᓂᐊᓕᖅᑐᑦ ᓴᕿᑎᑕᐅᓯᒪᓕᖅᑐᑦ ᐊᐅᓚᑦᑎᔨᓂᐊᖅᑐᓂᒃ.  

 

ᐱᓕᕆᐊᖑᓂᖏᓐᓂᒃ ᑐᕌᒐᕆᔭᐅᔪᑦ 

ᑐᓚᑦᑕᕐᕕᖕᓂ ᐱᖁᑎᓕᐅᕈᑏᑦ ᐃᑲᔪᑕᐅᓂᐊᕐᒪᑕ ᒫᓐᓇᐅᔪᒥᒃ ᑮᓇᐅᔭᓕᐅᕈᑕᐅᓂᕐᒧᑦ 

ᐃᖃᓗᓕᕆᔭᐅᕙᑦᑐᓂᒃ, ᑐᖓᕕᔅᓴᐅᓪᓗᑎᓪᓗ ᐊᖏᓕᒋᐊᕈᑕᐅᔪᓐᓇᕐᓂᕐᒧᑦ ᐃᖃᓗᓕᕆᓂᕐᒥᒃ 

ᓯᔾᔭᖅᐸᓯᐅᓂᐅᕐ ᖃᓂᓐᓂᖅᓴᐅᓂᖏᓐᓂᒃ, ᐊᒻᒪᓗ ᐱᔨᑦᑎᕋᐅᑕᐅᔪᓐᓇᕆᓪᓗᑎᒃ ᓄᓇᓕᖕᓂ 

ᑕᕆᐅᓕᕆᓂᕐᒥᒃ ᐱᓕᕆᐊᕆᔪᒪᔭᖏᓐᓂᒃ, ᐱᓗᐊᖅᑐᒥᒃ ᐊᕐᕋᒍᑕᒪᖅ ᓄᓇᓕᓐᓂ ᐅᒥᐊᕐᔪᐊᑕᐅᓕᕌᐃᒐᒥᒃ.  

ᐸᓐᓂᖅᑑᖅ ᑐᓚᑦᑕᕐᕕᒃ ᐃᒪᐃᓕᐅᕈᑕᐅᓂᐊᖅᑐᖅ:  

 ᐱᕕᔅᓴᖃᕈᑕᐅᓂᐊᖅᑐᖅ ᓄᓇᓕᒻᒥᐅᑕᓄᑦ ᐊᒥᓱᓄᓪᓗ ᐊᓯᖏᓐᓄᑦ ᐊᑦᑕᕐᓇᖅᑐᖃᖏᓐᓂᖅᓴᐅᔪᓂᒃ 

ᐋᕿᐅᒪᑦᑎᐊᕐᓂᖅᓴᐅᔪᓂᓪᓗ ᐊᑐᒐᔅᓴᖃᓕᕐᓂᖅ, ᐃᓚᒋᐅᕈᑕᐅᓗᑎᓪᓗ ᓄᓇᓕᓐᓂ 

ᐃᖏᕐᕋᔾᔪᑎᖃᕈᓐᓇᕐᓂᖏᓐᓄᑦ ᐊᔪᕐᓇᖏᓐᓂᖅᓴᐅᓕᕐᓂᖅ ᐊᒻᒪᓗ ᐋᕿᐅᒪᑦᑎᐊᕐᓂᖅᓴᐅᔪᓂᒃ 

ᐅᓯᓕᖅᑐᐃᕝᕕᖃᕈᓐᓇᕐᓂᖏᓐᓂᒃ ᐊᒻᒪᓗ ᓂᕋᐃᕕᖃᑦᑎᐊᕈᓐᓇᕐᓂᖏᓐᓂᒃ ᐅᒥᐊᕐᔪᐊᕐᓂᖔᖅᑐᓂᒃ;  

 ᐃᑲᔪᖅᓱᐃᔨᐅᓂᖅ ᑲᓇᑕᐅᑉ ᒐᕙᒪᒃᑯᓐᓄᑦ ᐅᑭᐅᖅᑕᖅᐸᓯᒻᒥ ᖃᓄᐃᓕᐅᕈᑎᔅᓴᓕᐊᕆᓯᒪᔭᖏᓐᓂᒃ, 

ᐃᑲᔪᑕᐅᓂᐊᕐᒪᑕ ᐊᕕᑦᑐᖅᓴᓂᖏᓐᓂᒃ ᓄᓇᒥᐅᑕᑐᖃᐅᔪᓂᒃ ᐃᒪᕐᒥᐅᑕᖁᑎᖏᓐᓂᓗ 

ᐱᓇᓱᐊᒐᖃᕐᓂᖅᓴᐅᓕᕈᓐᓇᕐᓂᕐᒥᒃ;  

 ᐃᑲᔪᕐᓂᖃᕐᓂᐊᖅᑐᖅ ᑮᓇᐅᔭᓕᐅᕈᑕᐅᓕᕈᓐᓇᖅᑐᓂᒃ ᐊᒻᒪᓗ ᐃᖃᓇᐃᔮᔅᓴᐅᓕᕈᓐᓇᖅᑐᓂᒃ ᑖᒃᑯᓇᓂ 

ᓄᓇᓕᓐᓂ 1,300-ᓂᒃ ᐊᒻᒪᓗ ᖃᓂᒋᔭᖏᓐᓃᑦᑐᓂᒃ 250-ᓂᒃ ᓄᓇᓕᓐᓂ 

ᐃᖃᓗᔅᓯᐅᖅᑎᐅᖃᑕᐅᕙᑦᑐᓂᒃ, ᐅᒥᐊᕐᑲᕐᓂᖏᓐᓂᓗ ᖃᓂᒋᔭᖏᓐᓂ 150-ᓂᒃ; 

ᑐᖓᕕᖃᑦᑎᐊᕐᓂᖅᓴᐅᓕᕐᓂᐊᕐᒪᑕ ᐋᖀᐅᒪᑦᑎᐊᕐᓂᐊᖅᑐᓂᒃ ᐊᒻᒪᓗ ᑲᔪᓯᓐᓇᕈᓐᓇᕐᓂᐊᖅᑐᓂᒃ 

ᐊᕕᑦᑐᖅᓯᒪᓂᖏᓐᓂ ᑮᓇᐅᔭᓕᐅᕈᑕᐅᔪᓐᓇᕐᓂᕐᒧᑦ ᐱᕈᖅᐹᓪᓕᕈᑕᐅᔪᓐᓇᕐᓂᕐᒧᑦ ᐃᖃᓗᓕᕆᓂᕐᒥᒃ; 

ᐊᒻᒪᓗ  

 ᐊᐅᓚᑕᐅᓚᖓᓪᓗᑎᒃ ᓄᓇᓕᓐᓂ ᑐᓚᑦᑕᕐᕕᓕᕆᔨᐅᓂᐊᖅᑐᓄᑦ ᑲᒪᔨᐅᓂᐊᕐᒪᑕ ᐱᖁᑎᓂᒃ 

ᐱᔨᑦᑎᕋᐃᓗᑕᐅᓂᐊᖅᑐᓂᒃ ᑕᒪᐃᓐᓂᒃ ᓄᓇᓕᒻᒥᓂᒃ ᐃᓄᓐᓂᒃ.  

 

 

ᑐᓚᑦᑕᕐᕕᐅᑉ ᓴᓇᔭᐅᕙᓪᓕᐊᓯᒪᓂᖓ:  

 ᑎᑎᕋᐅᔭᖅᑏᑦ ᓴᓇᔭᐅᓯᒪᓂᐊᖅᑐᓂᒃ ᐱᔭᕆᐊᑐᔪᓂᒃ ᐱᓕᕆᐊᖃᖃᑦᑕᓚᐅᖅᑐᑦ ᐃᓚᖃᖅᑐᓂᒃ 

ᐊᒃᓱᐊᓗᒃ ᓯᑯᖃᓕᖃᑦᑕᕐᓂᖏᓐᓂᒃ ᑕᐅᕙᓂ, ᐊᖏᔪᐊᓗᖕᒥᒃ 

ᑎᓂᓐᓂᖃᓲᖑᓂᖓᓂᒃ/ᐅᓕᓐᓂᖃᓲᖑᓂᖓᓂᒃ ᐊᒻᒪᓗ ᐅᑭᐅᖅᑕᖅᑐᒥ ᐊᒥᓲᓗᐊᖃᑦᑕᖏᓐᓂᓐᖏᓐᓂᒃ 

ᑳᓐᑐᓛᒃᑎᐅᕙᑦᑐᑦ ᓴᓇᔨᐅᓂᕐᒥᒃ. ᑳᓐᑐᓛᒃᓴᖅᓯᐅᖅᑎᑦᑎᒋᓕᐊᓚᐅᖅᐳᑦ ᓈᒻᒪᓈᖅᓯᒪᒋᐊᖃᓚᐅᖅᑐᓂᒃ 

ᕿᓚᐅᒥᑯᓘᖃᑦᑕᕐᓂᖏᓐᓂᒃ ᓴᓇᕝᕕᐅᔪᓐᓇᕐᓂᖏᓐᓂᒃ ᐊᑯᓂᐅᓂᓕᒻᒥᒃ (ᔫᓐᒥᒃ ᐊᒃᑑᐱᕆᒧᑦ) ᐊᒻᒪᓗ 

ᐱᕕᔅᓴᖃᖅᐸᒋᕆᐊᖃᕐᓂᖏᓐᓄᑦ ᓅᑕᐅᔭᕆᐊᖃᓚᐅᕐᓂᖏᓐᓄᑦ ᓴᓇᔭᐅᔪᔅᓴᐃᑦ ᑕᐅᕗᖓᐅᔾᔭᐅᓗᑎᒃ, 

ᐱᔭᕆᐊᑐᔪᓂᒃ ᐊᑐᕆᐊᓚᐅᕐᒥᔪᓂᒃ ᐅᒥᐊᕐᔪᐊᒃᑰᕈᓐᓇᖅᑐᓂᒃ ᑭᓯᐊᓂ.  

 ᑕᐃᒪᖓᑦ ᑐᑭᓯᓂᐊᕐᕕᐅᖃᑦᑕᓚᐅᖅᑐᑦ ᓄᓇᓕᒻᒥᐅᑦ ᓯᕗᓂᐊᒍᑦ ᐱᒋᐊᖅᑎᓪᓗᒋ ᓴᓇᔭᐅᓂᖏᓐᓂᒃ, 

ᐊᒻᒪᓗ ᓴᓇᔨᐅᓂᐊᖅᑐᓂᒃ ᑳᓐᑐᓛᒃᑕᐅᔪᔅᓴᐃᑦ ᐋᕿᒋᐊᖅᑕᐅᓯᒪᓚᐅᖅᑐᑦ ᓄᓇᓕᒻᒥᐅᓄᑦ 

ᐃᓚᐅᖁᔨᓂᕐᒧᑦ.  

 ᐃᓱᐃᓛᒃ ᐊᒃᑐᐱᕆ 2012-ᖑᓕᖅᑎᓪᓗᒍ, ᑕᒪᕐᒥᑲᓴᐃᑦ ᓴᓇᔭᐅᔭᕆᐊᓖᑦ ᑐᓚᑦᑕᕕᔅᓴᒥᒃ 

ᐱᔭᕆᖅᑕᐅᓯᓚᓕᐅᖅᑐᑦ ᒪᑯᐊ: ᓴᓇᔭᐅᓂᖓ ᒪᓪᓕᕆᒃᑯᑎᖃᕐᕕᔅᓴᖅ; ᐃᒪᐃᔭᖅᑕᐅᓂᖏᑦ 

ᐃᓗᑐᓂᐅᓂᐊᖅᑐᓄᑦ ᐊᒻᒪᓗ ᑰᒡᕕᓕᐊᖑᓚᐅᖅᑐᑦ; ᓴᓇᔭᐅᓂᖓᑦ ᐅᒥᐊᕐᔪᐊᕐᓄᑦ ᐅᓯᓕᖅᑐᐃᕕᖅᓴ; 

ᓴᓇᔭᐅᓂᖓ ᓴᓂᕐᕙᐃᓯᒪᕝᕕᔅᓴᖅ ᐱᖁᑎᓂᒃ ᓂᐅᕋᖅᑕᐅᔪᓂᒃ; ᐊᒻᒪᓗ ᓴᓇᔭᐅᓂᖓᓂᒃ ᑐᓚᑦᑕᕐᕕᔅᓴᖅ.  

 ᐊᐅᔭᐅᓕᖅᑐᒥ, 2013-ᒥ, ᑕᒪᓐᓇ ᓴᓂᕐᕙᐅᓯᒪᕝᕕᓴᖅ ᐱᖁᑎᓂᒃ ᐊᒻᒪᓗ ᐃᓚᖏᑦ 

ᐱᒻᒪᕆᐅᖏᓂᖅᓴᐃᑦ ᑐᓚᑦᑕᕐᕕᖕᒧᑦ ᐃᓚᔅᓴᕆᔭᐅᓚᐅᖅᑐᑦ ᐱᔭᕇᖅᑕᐅᓚᐅᖅᑐᑦ ᑕᐃᒃᑯᐊᓗ ᐳᑦᑕᓚᖅᑐᑦ 

ᑐᓚᑦᑕᕐᕕᔅᓴᐃᑦ ᐃᓕᐅᖃᖅᑕᐅᓗᑎᒃ.  

